
Во организација на Културно информативниот центар (КИЦ) од Скопје, утре, (4 ноември) во 20:00 часот, во Изложбен
салон – Империјал 1 ќе се отвори изложбата „Ајде да летаме со магичното килимче“, инсталација на Ана Ивановска.

Инсталацијата е работена во материјал обоен сунѓер со димензии од 920cm x 650cm. Изложбата ќе биде отворена до 15
ноември.

Ана Ивановска (Скопје, 1982) дипломирала на Факултетот за ликовни уметности во Скопје (2006) во класата на проф. м
р Благоја Маневски, отсек сликарство со насока конзервација и реставрација. Во 2007 година ги завршува испитите за
педагошкопсихолошка и методска подготовка (Педагошки оддел) на истиот факултет. Постдипломските студии на
отсек сликарство ги завршува во 2011 година на Факултетот за ликовни уметности во Скопје кај проф мр Благоја
Маневски. Член е на Друштвото на ликовни уметници (ДЛУМ) и еден од основачите на уметничката група и
уметничкиот простор Арт И.Н.С.Т.И.Т.У.Т. во Скопје, 2009 год. како и еден од седумте членови на групата ‘МОМИ’
основана во 2012 год.

Нејзините дела се претставувани на повеќе самостојни и групни изложби, проекти, перформанси, колонии, уметнички
работилници во Македонија (Скопје, Штип, Виница, Куманово, Кавадарци, Охрид, Гевгелија, Берово) и надвор од земјата
(Њујорк (САД), Канада, Франција, Холандија, Данска, Русија, Монголија, Кина, Австрија, Италија, Азербејџан, Чешка,
Црна Гора, Косово, Хрватска и Бугарија).

А1 он нема да објавува содржини кои што содржат повикување на верска, расна, национална омраза, содржат директни
повици на насилство или пак дискриминираат по основ на родова, социјална, етничка припадност или сексуална
определба. А1 он нема да дозволи коментари на корисници кои што содржат говор на омраза. Оваа обврска не се
однесува на објавување на документи, изјави или друг новинарски материјал во пренесен или на друг начин достапен во
изворна форма за пошироката публика.

